2023:260795

REPUBLIKA E KOSOVES/REPUBLIKA KOSOVA

GJYKATA THEMELORE GJILAN

Numri i 1éndés: 2023:260794
Daté: 18.06.2024
Numri i dokumentit: 05830571

C.nr.2562/23

GJYKATA THEMELORE NE GJILAN, Departamenti i Pérgjithshém/Divizioni Civil, gjyqtarja
Liridona Haziri-Mustafa, me bashképunétoren profesionale Bionda Rexhepi, né c¢éshtjen
kontestimore té paditéses F.S. nga Gjilani, té cilén sipas autorizimit e pérfagéson A.H., avokat
nga Prishtina, kundér té paditurés Komuna e Gjilanit — Drejtoria Komunale e Arsimit, me objekt
kontesti kompensimi i oréve mésimore mbinormé, me vleré té kontestit 1,600.85 euro, jashté
seance gjyqésore, mé daté 12.06.2024, mori kété:

AKTGIJYKIM

I. APROVOHET pjesérisht e bazuar kérkesépadia e paditéses F.S. nga Gjilani dhe
DETYROHET e paditura Komuna e Gijilanit — Drejtoria Komunale e Arsimit, gé né emér té
kompensimit pér orét mbinormé pér periudhén kohore sipas vitit shkollor 2021/22 deri mé daté
21.11.2022, duke llogaritur pér 73 javé nga 2 oré mbi normé jashté orarit té punés pér 30 % rritje
t& pagés bazé prej 421.00 euro, pér gjithsej 146 oré mésimore mbi normé, t’ia paguaj shumeén
prej 996.08 euro, me kamaté ligjore prej 8 % nga data 27.11.2023, si daté e paragitjes sé padisé,
e deri né pagesén definitive, né afat prej 7 dité, nga dita e pranimit té kétij aktgjykimi, nén pasojat
e pérmbarimit ligjor.

Il. REFUZOHET e pabazuar pjesa tjetér e kérkesépadisé sé paditésit e kérkuar pér periudhén
01.01.2020 — 27.11.2020, né shumén e pérgjithshme prej 604.77 euro.

I1l. DETYROHET e paditura qé t’ia paguaj shpenzimet e procedurés paditéses né shumén e
pérgjithshme prej 134.00 euro, né afat prej 7 dité, nga dita e pranimit té kétij aktgjykimi, nén
pasojat e pérmbarimit ligjor.

Arsyetim
Paditésja, pérmes té autorizuarit té saj, mé daté 27.11.2023 ka paragitur padi né kété gjykaté

kundér té paditurés, pér kompensimin e oréve mésimore mbinormé, me vleré té kontestit
1,600.85 euro.

Né padi dhe precizim té kérkesépadisé té datés 31.01.2024 ka theksuar se paditésja éshté e
punésuar né pozitén e mé€simdhénéses n€ Shkollén Fillore t&¢ Mesme t€ Ulét (SHFMU) “Selami
Hallagi”, ndérsa nuk €shté kompensuar nga e paditura pér orét e realizuara mbi normé, pérkundér
se e njéjta ka gené né dijeni té kétij detyrimi. Ka shtuar se paditésja pér periudhén 01.01.2020 —
21.11.2022, ka punuar gjithsej 117 javé nga 2 oré, pér gjithsej 234 oré mésimore mbi normé
jashté orarit té punés. Llogaritjen e ka bazuar mbi vlerén prej 30 % té pagés bazé sipas oréve
mésimore mbi normé pér kété periudhé. Gjykatés i ka propozuar té aprovojé té bazuar
kérkesépadiné e paditéses né shumén prej 1,600.85 euro. Shpenzimet e procedurés i ka kérkuar
né shumén prej 104.00 euro, pér pérpilimin e padisé; 104.00 euro, pér precizimin e padisé; dhe
30.00 euro, pér taksé gjyqésore.

E paditura me shkresén e datés 05.03.2024 ka parashtruar pérgjigje né padi lidhur me té gjitha
céshtjet kontestuese sa i pérket kérkesave: shpérblim jubilar, ushgim, udhétim, kualifikim,
inflacion, kalsé té kombinuara, puna mbi normé dhe performancé, té cilat rrjedhin nga Kontrata
Kolektive e Arsimit e vitit 2017 dhe 2021 si dhe Vendimi i Qeverisé sé Republikés sé Kosovés,
nr.01/33 té datés 29.08.2008. Meqé objekt kontesti i késaj ¢éshtje juridike éshté kompensimi i
punés mbinormé, gjykata vleréson se kjo shkresé shérben si pérgjigje né padi né Iéndén konkrete.
Kundérshtimet e té paditurés theksojné se sa i pérket kompensimit té shpenzimeve pér udhétim,
té njéjtat nuk duhet té njihen nése nuk argumentohen me prova pérkatése (certifikaté e
vendbanimit, pagesé mujore né kompani transportuese, cmimi i biletés...). Sa i pérket diferencés
né pagé pér shkak té kualifikimit, vendimi i geverisé né fjalé éshté zbatuar sipas detyrés zyrtare
posa ka hyré né fuqi (me rastin e rritjes sé pagave), andaj vendimi i njéjté nuk mund té zbatohet
dy heré. Sa i pérket inflacionit, kjo e drejté nuk i takon té punésuarve né sektorin e arsimit, pasi
nuk mund té godet vetém njé sektor té punésimit, por té gjithé sektorét e aparatit shtetéror. Lidhur
me shpérblimin vjetor sipas vlerésimit té performancés, ka konsideruar se zbatimi i késaj mase
lidhet me pérmirésimin e performancés sé sistemit, ku nga rezultatet e testit PISA konstatohet se
nuk ka pérmirésim, e madje rénie té performancés. Sa i pérket kompensimit pér puné me klasé
té kombinuara, ka theksuar se kjo ¢éshtje nuk rregullohet me asnjé dispozité ligjore dhe zbatohet
kur njé mésimdhénés nuk mund té pérmbush normén mésimore, por gjithéheré orét té jané té
ciklit klasor. Pér té gjitha kérkesat, gjykatés i ka propozuar té vlerésojé parashkrimin e tyre,
bazuar né nenin 87 té Ligjit t€ Punés dhe kérkesave periodike nga Ligji pér Marrédhéniet e
Detyrimeve.

Gjykata pas pranimit té pérgjigjes né padi ka konstatuar se jané plotésuar kushtet ligjore pér
marrjen e aktgjykimit jashté seance gjygésore, bazuar né nenin 398 té Ligjit pér Procedurén
Kontestimore (LPK), n€ té cilén &shté pércaktuar se “Kur gjykata, pasi t’i arrij€ pérgjigja né padi,
konstaton se ndérmjet paléve nuk éshté kontestuese gjendja faktike, dhe se nuk ekzistojné
pengesa té tjera pér dhénien e vendimit meritor, atéheré ajo, pa caktuar fare seancé gjygésore,
mund ta jep aktgjykimin me té cilén e pranon si té themelté kérkesépadiné” dhe 399.1 q&
pércakton se “Kur gjykata, pasi t’1 arrij€ pérgjigja n€ padi, konstaton se nga faktet e treguara né
padi nuk del themelésia e kérkesépadisé, atéheré ajo do te jep vendimin meritor me té cilén
refuzohet si e pathemelté kérkesépadia”.

Gjykata ka gjetur se mes paléve nuk éshté kontestuese se paditésja éshté e punésuar si
mésimdhénése te e paditura (kontrata e punés pér kohé té pacaktuar, nr.prot.862 e dt.01.09.2015
dhe vértetimi nr.prot.503-6 i dt.05.12.2023 i 1éshuar nga SHFMU “Selami Hallagi” né Gjilan).

Nuk éshté kontestuese se pér vitin shkollor 2020/21 ka realizuar 78 oré mbinormé (39 javé x 2
oré = 78 oré), pér vitin shkollor 2021/22 ka realizuar 80 oré mbinormé (40 javé x 2 oré = 80 org)
dhe pér vitin shkollor 2022/23 i ka realizuar 76 oré mbinormé (38 javé x 2 oré = 76 org), fakt té
cilin gjykata e vértetoi nga vértetimi nr.prot.157/2023 i dt.13.04.2023 i léshuar nga SHFMU
“Selami Hallagi” n€ Gjilan); e as nuk €shté kontestuese se paga bazé e s€ njéjtés éshté 421.00
euro (lista e pagés e léshuar né emér té paditéses nga BRK).

Gjykata bazuar né nenin 329.1 té LPK-s&, provén né shkresat e 1éndés e gjeti vendimtare pér
vendosje né kété céshtje meritore, pasi e njéjta éshté léshuar nga organi shtetéror — kétu vet e
paditura, brenda kufijve té kompetencés sé vet, duke provuar saktésiné e thénieve né kété
dokumente.

Pér vendosje kété céshtje kontestimore, gjykata zbatoi dispozitat e nenit 55, paragrafi 1 té Ligjit
té Punés qé pércakton se “I punésuari ka t€ drejt€ n€ pagé, e cila pércaktohet me Kontratén e
Punés, né pajtim me kété ligj, Kontratén Kolektive, Aktin e Brendshém té Punédhénésit”; nenit
56, pargarafi 2, pika 2.2 se “Té punésuarit i takon paga shtesé né pérgindje té pagés bazé 30 %
né oré pér puné jashté orarit”; nenit 90, paragrafi 5 se “Marréveshja Kolektive vlen pér ata
punédhénés dhe punémarrés té cilét marrin pérsipér detyrimet e pércaktuara me Marréveshjen e
tillé Kolektive”; lidhur me dispozitat ¢ Kontratés Kolektive té Arsimit né Kosové té datés
18.04.2017 dhe 22.01.2021, nga neni 3, paragrafi 2 gé pércakton se “I (¢) punésuar do té thoté
punétor ose punétore, i/e cili/cila ka lidhur marrédhénie pune né pajtim me dispozitat ligjore né
fuqi, Kontratés Kolektive né nivel t€ vendit dhe késaj kontrate”; neni 11, paragrafi 2 se
“Ngarkesa mésimore javore e mésimdhénésve né nivelin parauniversitar &shté 20 oré mésimi né
javé”; paragrafi 10 se “Mésimdhénésit paguhen né bazé té normés sé punés”; dhe paragrafi 13
se “Mésimdhénésit gézojné té€ drejtén pér pun€ mbinormé, t€ paguar deri né 30 % t€ ngarkesés
meésimore”.

Dispozitat e Kontratave Kolektive té Arsimit pér vitin 2017 aplikohen pér periudhén 18.04.2017
—21.01.2021 dhe pér vitin 2021 aplikohen pér periudhén 22.01.2021 — 21.11.2022, zbatimi i té
cilave éshté né pérputhje edhe me Mendimin Juridik té Gjykatés Supreme té Kosoveés, nr.40/2023
té datés 27.02.2023 dhe nr.214/2023 té datés 05.10.2023.

Nga té theksuarat mé larté, gjykata ka gjetur se paditésja sipas kontratés sé punés, oré té rregullta
mésimore ka 20 oré né javé (fakt i provuar nga kontrata e punés si mé larté). Kété ngarkesé
mésimore javore e pércakton edhe kontrata kolektive e arsimit. Pérkundér késaj, e njéjta ka
punuar me ngarkesé mbinormé, pra ka mbajtur oré mésimore pértej 20 oréve né javé (fakt i
provuar nga vértetimi i Iéshuar nga shkolla né fjal€), ndérsa e paditura nuk e ka kompensuar pér
kété ngarkesé (orét mbinormé) paditésen me 30 % té pagés sé rregullt bazé.

Gjykata vleréson se e paditura bazuar né nenin 56.2, pika 2.2 té LP-sé dhe nenit 11.13 té¢ KKAK-
sé, e paditura ka pasur pér obligim qé t’i paguajé mésimdhénésit e saj me 30 % pagé shtesé t&
pagés bazé pér punén e realizuar mbinormé.

Meqg e paditura nuk e ka pérmbushur obligimin e saj, gjykata vendosi t’ia aprovojé pjes€risht té
bazuar kérkesén paditéses, si né pikén | té dispozitivit té kétij aktgjykimi, ashtu gé pér vitin
shkollor 2021/22 deri mé daté 21.11.2022, té llogaritura pér 73 javé (40 javé pér vitin shkollor
2021/22 dhe 33 javeé pér vitin shkollor 2022/23), me gjithsej 146 oré mbinormé (té llogaritura 73
X 2), pér 30 % pageé shtesé té pagés bazé (421 x 30 % = 126.30; 421 + 126.30 = 547.30), arrijné
shumén prej 996.08 euro (146 : 80 oré mésimore pér njé muaj = 1.82 x 547.30 = 996.08).

Pér kamatén, gjykata vendosi né bazé té nenit 382 té LMD-sé.

Meqé e paditura éshté thirré né parashkrim té kérkesés, gjykata vlerésoi kété pretendim dhe gjeti
se kérkesa e paditéses éshté pjesérisht e parashkruar. Bazuar né nenin 87 té Ligjit té Punés, té
gjitha kérkesat monetare nga marrédhénia e punés parashkruhen brenda afatit prej 3 vite. Né kété
rast, paditésja ka paragitur padiné mé daté 27.11.2023, prandaj edhe llogaritja e kérkesés sé saj
duhet té jeté nga data 27.11.2020, kurse pjesa tjetér 01.01.2020 — 27.11.2020, éshté e parshkruar.

Pér kété arsye, gjykata vendosi si né pikén Il té dispozitivit té kétij aktgjykimi.

Gjykata, né mungesé té provave pér té vértetuar sakté se sa jané orét mbinormé té paditéses qé
ka punuar nga data 27.11.2020, ia njohi vetém orét mbinormé sipas vitit shkollor 2021/22, me té
cilat provohet saktésisht se sa oré mbinormé ka punuar paditésja né kété shkollé. Gjykata
vleréson se éshté obligim i paléve né proces té mbéshtesin me prova konkrete faktet e tyre, e né
kété rast, né mungeseé té provave pér té vértetuar orét mbinormé gé nga kjo daté, gjykata bazuar
né nenin 7 té LPK-sg, ia refuzoi pjesén tjetér pér té cilén nuk vértetohet se sa oré mbinormé ka
punuar paditésja te e paditura.

Sa i pérket kundérshtimeve né pérgjigje né padi té paditurés se paditéses nuk i takon e drejta né
kété kompensim, gjykata e gjeti té pabazuar edhe nga neni 56.1 i Ligjit t&8 Punés gé pércakton se
“Pér punén mé té gjaté se orari i ploté i punés, si dhe pér puné né ditét e festave shtetérore dhe
pér punén e natés, i punésuari ka té drejté né pagé shtesé, né pajtim me kété ligj, Kontratén
Kolektive dhe Kontratén e Punés”.

Gjykata vendosi si né pikén 111 té dispozitivit té kétij aktgjykimi, bazuar né dispozitat ligjore nga
neni 449, 452, 453 dhe 463 té LPK-sé, duke marré parasysh suksesin e paditéses né kété
proceduré dhe kérkesén e specifikuar pér kéto shpenzime, ndérsa sa i pérket lartésisé sé
shpenzimeve té procedurés u bazua né nr. tarifor 6 dhe 7 t& Rregullorés pér Tarifén e Avokatéve
té Kosovés. Sa i pérket precizimit té padisé, té njéjtén nuk e konsideroi shpenzim té nevojshém
pér ndjekjen e céshtjes né gjyq, meqé padia ka mund té iniciohet e precizuar qysh né fillim,
prandaj nuk ia njohi kété shpenzim.

Nga té lartécekurat, bazuar né nenin 143, paragrafi 1 lidhur me nenin 398 dhe 399 té LPK-sé&, u
vendos si né dispozitiv té kétij aktgjykimi.

GJYKATA THEMELORE NE GJILAN
Departamenti i Pérgjithshém/Divizioni Civil
C.nr.2562/23, daté 12.06.2024

Gjygtarja,
Liridona Haziri-Mustafa

UDHEZIM JURIDIK: Kundér kétij aktgjykimi éshté e lejuar ankesa Gjykatés sé Apelit né

Prishtiné, né afat prej 7 dité, pas dités sé pranimit té té njéjtit. Ankesa dorézohet né dy ekzemplar
pérmes késaj gjykate.

